
Vrijheid
Ken jij mensen die 75 jaar zijn? Of nog ouder? Misschien je 
opa of oma, een buurman of buurvrouw. Mensen die zo oud 
zijn hebben misschien als kind de Tweede Wereldoorlog nog 
meegemaakt. In 2020 is het 75 jaar geleden dat Nederland 
bevrijd werd, daarom gaat deze Wiesneus over ‘vrij zijn’.

Vrij zijn kan met oorlog te maken hebben, maar ook met heel 
veel andere dingen. Als je vanmiddag vrij bent � ets je met 
je haren in de wind naar huis. Je krijgt een glas drinken, wat 
lekkers erbij. Je kiest speelgoed uit dat je leuk vindt of je gaat 
lekker buiten spelen met je vriendje. Dat kan, omdat je vrij bent. 
Je wordt blij van vrij zijn!

Het spreken van je moedertaal is óók vrijheid. Als je om je 
heen kijkt, naar je klasgenoten, heeft misschien niet iedereen 
dezelfde moedertaal. Het is de taal die je thuis geleerd hebt 
toen je heel klein was. Het is de taal waarin je denkt en je het 
makkelijkst iets kunt vertellen.

Misschien spreken jouw ouders, opa, oma of jijzelf wel een 
streektaal als moedertaal. Een streektaal is bijvoorbeeld het 
Gronings. Wist je dat het Gronings onder het Nedersaksisch valt? 
Net als het Drents, Sallands, Twents, Achterhoeks, Liemers en 
Stellingwerfs. 

En weet je wat nou zo mooi is? Zelfs in Duitsland kan je 
Nedersaksisch spreken en begrijpen veel mensen je! En als je 
deze taal begrijpt en spreekt voelt iemand anders zich ook vrij 
om het zelf ook te spreken. 
Wij wensen je veel plezier met alle verhalen, gedichten, liedjes 
en puzzels in de Wiesneus van 2020!

Een hartelijke groet van:
• Diana Abbink (Erfgoedcentrum Achterhoeks en Liemers, 

Achterhoek)
• Willemijn Zwart (IJsselacademie, Overijssel)
• Ellen Peters (Twentehoes, Overijssel)
• Henk Scholte en Patricia Ottay (Centrum Groninger Taal & 

Cultuur, Groningen)
• Jan Germs en Arja Olthof (Huus van de Taol, Drenthe)



Slikko Slak

slome Slikko Slak
kroop op zien gemak

over n groot greun blad
mor doar was t gloepends glad

hai viel overzied 
rouk zien hoeske kwiet 

zien liefke kwam bloot 
toch huil er hom groot 

toun kwam der n veldmoes 
en dij vond zien hoes

ze zette hom vlug
weer op Slikko zien rug

Kunny Luchtenberg

Omzetten: Riemke Bakker

Aan ale hoezen ien de stroat hangen vlaggen. Kolletjes pa het de vlag ook oethangen en 
aan Dirks hoes wappert der ook ain. 
Kolletje wil waiten woarom. ‘Is de keuning weer joareg?’ vragt ze aan mama.
‘Nee, dij is pas joareg west. Vandoag is t bevrijdingsdag.’
Kolletje kikt mama mit n schuun heufd aan. ‘Wat is dat din?’
‘Der was ains laank leden n ondeugend land dat ons land zomor ofpakken wol…’ 
Kolletje fronst heur wenkbraauwen. ‘Is t n sprookje?’ 
Mama schudt heur kop. ‘Nee, t is echt gebeurd. Toun kwammen der n poar andere landen en dij 
hebben dat ondeugende land votjagt. Ze hebben ons bevrijd en dat vieren wie.’
‘O,’ zegt Kolletje. Ze snapt t nait haildaal, mor wat geft dat. t Is n blied gezicht al dij vlaggen ien 
de stroat.
‘Ik goa speulen!’ ropt ze en ze runt noar boeten.
Dirk is der ook.

‘Waistoe woarom der vlaggen hangen?’ vragt Kolletje aan Dirk.
Dirk schudt zien kop.

‘Wie binnen bevrijd van n ondeugend land,’ zegt Kolletje.
‘O,’ zegt Dirk. ‘Zellen wie noar t speultoentje goan?’
Ze runnen der hìn en goan schommeln.
‘Hé, doar is Doerak!’ ropt Kolletje.
Doerak dokt de zandbak ien en begunt te groaven. t Zaand vlugt ale 

kanten op. Doar is meneer De Jong ook.
‘Ha, lutje kammeroadjes!’ ropt hai.
‘Ik bin nait luddek,’ mompelt Dirk.
‘Moi, meneer De Jong,’ groet Kolletje. ‘Hebben joe ook n 

vlag ophongen?’
Meneer De Jong schudt zien kop. ‘Dat kin ik nait meer zulf, 

doarom wilde ik t aan dien Pa vroagen.’
Kolletje springt van de schommel. ‘Ik goa hom wel hoalen.’

Pa wil dat vanzulf geern doun veur meneer De Jong. Hai gaait 
votdoalek mit.

‘Wat schier, Hans,’ zegt meneer De Jong.
Touvalleg komt buurman Harry net noar boeten mit zien vlag. Hai klimt op n trapke en hangt zien vlag op.
‘Hoi, buurman Harry!’ ropt Kolletje. ‘Mooie vlag hestoe!’
‘Woar goan joe hin?’ vragt buurman Harry.
‘Pa gaait de vlag van meneer De Jong ophangen.’
Ien optocht goan ze noar t hoes van meneer De Jong. Doerak is blied mit zoveul verziede en runt blied mit.
De vlag staait ien gaang.
‘Der is n keukentrap ien t schuurtje,’ zegt meneer De Jong.
Pa glimlacht. ‘Dij heb ik nait neudeg, hur.’
‘Mor din kins der toch nait bie,’ zegt meneer De Jong.
‘Gain probleem, ik klim gewoon op joen rollator, din steek ik de vlag 
ien de holder en kloar is Kees.’

Mama schudt heur kop. ‘Nee, t is echt gebeurd. Toun kwammen der n poar andere landen en dij 

‘O,’ zegt Kolletje. Ze snapt t nait haildaal, mor wat geft dat. t Is n blied gezicht al dij vlaggen ien 

Dirk schudt zien kop.
‘Wie binnen bevrijd van n ondeugend land,’ zegt Kolletje.

‘O,’ zegt Dirk. ‘Zellen wie noar t speultoentje goan?’
Ze runnen der hìn en goan schommeln.
‘Hé, doar is Doerak!’ ropt Kolletje.
Doerak dokt de zandbak ien en begunt te groaven. t Zaand vlugt ale 

doarom wilde ik t aan dien Pa vroagen.’
Kolletje springt van de schommel. ‘Ik goa hom wel hoalen.’

Ien optocht goan ze noar t hoes van meneer De Jong. Doerak is blied mit zoveul verziede en runt blied mit.

‘Gain probleem, ik klim gewoon op joen rollator, din steek ik de vlag 

Meneer De Jong kikt ongerust. ‘Zols dat nou wel doun?’
‘As joe de rollator goud vastholden, kin der niks gebeuren.’
Veur de stoep stopt t greune bestelwoagenkje van meneer Nelson, de hoesschilder, dij sinds kört ien de stroat 
woont.
‘Fa waka!’ ropt meneer Nelson. Kolletje wait wat t betaikent, want dat het meneer Nelson n keer 
oetlegd. t Is Surinaams veur “Hou is t?”
‘t Gaait goud, meneer Nelson!’ ropt Pa weerom. ‘Ik goa de vlag veur 
meneer De Jong ophangen.’
‘Ach ja, t is Bevrijdingsdag vanzulf!’
‘Hestoe gain trapke?’ vragt meneer Nelson.
‘Nait neudeg,’ antwoordt Pa. 
‘Ik wil mien ledder wel pakken, hur.’
Pa lustert nait. ‘Holden joe de rollator goud vast, meneer De 
Jong?’
Pa klimt derop en stekt de vlaggenstok ien holder.
‘Tada! Ik zee t toch,’ zegt hai.
‘Doe bis n acroboat, Hans!’ zegt meneer De Jong. Hai let de 
rollator lös en klapt ien zien handen.
Mor dat haar hai nait doun mouten. De rollator begunt te 
bewegen. Pa begunt mit zien aarms te zwaaien om zien evenwicht 

te bewoaren. Hai kin nog net de vlaggenstok vastgriepen. Doar bungelt hai. 
Doerak denkt dat t n spelletje is. Hai springt bla� end en happend noar pa’s 
schounen. Meneer De Jong sukkelt achter de rollator aan dij langzoam van 
t pad òf ridt.
Kolletje knipt snel heur ogen dicht, denkt aan pa dij weer vaaileg op grond 
staait en zegt: ‘Katharina Orselia Laetitia.’

Buurman Harry en meneer Nelson runnen t toenpad op en pakken pa’s 
bainen beet.
‘Loat mor lös, Hans,’ zegt meneer Nelson. 
‘Wie hebben die vast, buurman,’ zegt buurman Harry.

Ze zetten pa op grond. Hai bedankt ze mit n hail rooie kop.
‘t Was mien schuld,’ zegt meneer De Jong. ‘Ik haar mien rollator vanzulf op 

rem zetten mouten.’
Dirk staait haard te lachen. ‘Dien pa leek n slingeroap.’

‘Harry en ik hebben die oet n gevoarleke situoatie bevrijd,’ zegt meneer Nelson mit n 
knipoog.

‘Dat komt goud oet,’ zegt pa, ‘want t is touvalleg Bevrijdingsdag!’
Opgelucht lopt hai mit Kolletje en Dirk noar hoes.
 ‘n Slingeroap.’ Dirk mout weer kniezen as hai aan pa aan de vlaggenstok 
denkt. 

‘Kin dien pa ook slingern?’ vragt Kolletje aan Dirk.
‘Vanzulf,’ schept Dirk op.

Ze runnen noar Dirks hoes en vroagen aan zien pa of hai dat ook duurt. Hai zegt 
dat hai t wel kin, mor t nait doun gaait.
‘Flauw, man!’ viendt Dirk.
Din runnen ze weer noar t speultoentje en goan lekker schommeln. Ze hebben de haile dag vrij.

veur 

rem zetten mouten.’
Dirk staait haard te lachen. ‘Dien pa leek n slingeroap.’

‘Harry en ik hebben die oet n gevoarleke situoatie bevrijd,’ zegt meneer Nelson mit n 
knipoog.

Laimeneerstiekje �en zien stippen�

moandag:
zien eerste stip kwam bie volle moan
toun zag hai vaarf en kwasten stoan

deensdag:
veur zien twijde stip ging hai n deurtje wieder
zien vriendje hielp hom zunder geklieder 

wonsdag:
op de daarde dag, stief tegen mekoar
kregen ze baaiden n stip derbie, echt woar

dunderdag:
op dizze dag kwam der n dikke mug
dij poepte n stip achterop zien rug

vrijdag:
op de viefde dag speulde hai op n blad
dat barstensvol zwarte stippen zat

zotterdag:
dij dag kroop t Laimeneerstiekje bie n tak omhoog
en kreeg weer n stip, hai sprong en vloog…

zundag:
op de zeuvende dag was t gloepends mooi weer
dou kreeg e zien leste stip van n hail laive meneer

Kunny Luchtenberg 

Omzetten: Riemke Bakker

Bollepies
Ontong
Goldvis
Zwientje
Vlaggies

Euliefant
Iesbeeer
Tieger
Daanzen
Kaauw

Koare
Bliede
Schiet
Slik
Wichie

Boksem
Knup
Gras
Pakkiedroager
Viever

Streept peerd
Heuvörk
Zun
Padje

Hail, hail laank leden toun der nog gain mìnsen op de wereld waren, leefden der n 
wichtjesgeest en n jonkjesgeest. Ze haitten Liolde en Niaome. 
As Niaome, de jonkjesgeest, hom allinneg vuilde, ging e proaten mit de wiend of de 
bomen en hai troostte homzulf deur allinneg ien t rond te daanzen.
Mor as Liolde heur verdraiteg vuilde, din ging ze zitten en din zat ze mor te denken en te 
denken. Veuraal as de doagen kort werden ien t noajoar. 
As de winter begon en zo rond de Kerstdoagen was t op zien slimst. O, zai vuilde heur 
din zo allinneg. Hou mos ze dat toch veraandern? Ze stoarde noar t wotter van t slootje 
woar ze vlakbie zat en puulde mit heur handen wat rond ien de natte klaai. 
Ienainen kreeg ze n idee. Ze runde noar Niaome en ruip: ‘Ik heb n plan, n hail schier 
plan. ’As wie ais nou popkes moaken van klaai dij der net zo oetzain as wie en din rap dij 
bakken en doarnoa bloazen wie heur nij leven ien.
Eerst keek Niaome Liolde verbaldereerd aan, mor toun hai der even over noadocht, mos 
e tougeven dat t nait zo’n vrimd plan was. 

Niaome en Liolde



Hai zee: ‘Nou din mout-we doar votdoadelk mit aan gang.’ 
En ze mouken lutje jonkjes en wichtjes van klaai dij der ongeveer net zo oetzagen as 
zaizulf. 
Toun stoapelden ze holt rondom de popkes en staken dat ien brand. Liolde was slim 
ongeduldeg en al noa n lutje pooske zee ze: ‘Nou zellen ze wel kloar wezen. Kom, wie 
goan kieken hou ze worden binnen.’ Ze doofden t vuur en hoalden de klaaipopkes 
deroet.
Gonnent waren blaik, aandern waren rozeachteg wit en weer aandern roomwit. 
Aapmoal n beetje verschillend.
‘O dizzent binnen mooi worden’, zee Liolde. ‘Loat-we nog n poar moaken!’
En dus mouken ze nog meer popkes. Liolde zee: ‘Dizze keer zel ik ze veul langer bakken, 
din kieken we wat der gebeurt. Ze wachtten en wachtten en dat von Liolde slim stoer. 
Mor op t lest vond ze dat t nou lang genog duurd haar. Ze doofde t vuur en huil de 
popkes deroet. 
Dizze keer waren summegen prachteg gitzwaart worden, der waren gonnent 
donkerbroen en enkelen waren roodachteg broen. Aapmoal n beetje aans.
‘O, wat binnen ze mooi!’ zee Liolde. ‘Loat-we der nog n poar moaken. Dizze keer nait 
laang of kort, mor der tussenien. Toun ze dizze popkes deroet huilen, waren gonnent 
goldachteg geel en aandern goldachteg broen. En ook aapmoal weer n beetje 
verschillend.
‘O,’ zee Liolde, ‘dizzent binnen ook prachteg, loat-we…’
‘Nee!’ zee Niaome, ‘nou hebben we genog. Nou is t tied om heur leven ien te bloazen!’
En toun… bluizen ze aal de popkes, ain veur ain, leven ien. Elk popke kwam tot leven.
Omdat ze nou n groot gezin hadden mit hail veul kiender om veur te zörgen, vuilden ze 
heur noeit meer ainzoam en allinneg.
Aal dizze kiender kregen loater ook weer kiender en dij kiender ook weer. En zo is t 
kommen dat der zoveul verschillende kiender op de wereld kommen binnen.
Aapmoal verschillend, mor aapmoal prachteg van kleur en de Kerstdoagen binnen 
derveur om deraan te denken dat ale mìnsen op de wereld ien dezulfde oven bakt 
binnen!

Omzetten: Riemke Bakker

Dizze liedties kuj heuren op www.wiesneus.nl

Elke dag opnij
Op de zuzooi lekker zwaaien
mit mien hoaren ien de wiend
Ik huf naargens aan te denken 
want ik bin nog mor n kiend
Of achterop de � ets
mit mien mamme hail dichtbie
Elke dag opnij
bin ik blied want bin ik vrij

Op mien rug lig ik te kieken
noar de wolken ien de lucht
Ik kin doun wat ik mor wil
veur gainain bin k op de vlucht
Of speulen mit n vriendje
Bie die of toch bie mie?
Elke dag opnij
bin ik blied want bin ik vrij

Ien de zandbak mit mien schopke
schier even klaaien ien t zand
En ik moak n vreugdedanske
want der is niks aan de hand
n Dikke smok veur t sloapen
of n doetje as ik schraai
Elke dag opnij
bin ik blied want bin ik vrij

Tekst: Leonie van der Werf
Muziek: Jan Kruimink

Vrede 

Wie goan daansen hand ien hand
Wie goan daansen deur t land
Vrede veur die, vrede veur mie
Aapmoal binnen we vrij 
Wie goan springen op de grond
Wie goan springen de wereld rond
Vrede veur die, vrede veur mie
Aapmoal binnen we vrij
Wie goan zingen, gloepens blied
Wie goan zingen de haile tied
Vrede veur die, vrede veur mie
Aapmoal binnen we vrij

Tekst: Leonie van der Werf
Muziek: Jan Kruimink

1010 Omzetten: Riemke Bakker



As je alles goud invullen, komt der in de vakjes onder de piel n kört zinneke te stoan. Dit zinneke kinnen je veur 
25 april 2020 opsturen naor info@cgtc.nl. Je maggen de oplözzen ook mit de post opsturen noar het t Grunneger 
Centrum Grunnger Toal en cultuur, Postbus 30040, 9700 RM Groningen. Din mout je der vanzulf wel n postzegel op 
plakken. Vergeet nait dien noam, adres, leeftied en de schooll woarstoe op zitst te vermelden. 
Onder de goie inzenders verloten wie n ‘Grode Grunneger Verazzenspakket’. En der binnen nog meer mooie priezen te 
winnen. Dou dien best!

De veertien vraogen:
1. n Grunneger goudvis is n …………………………
2. As der noeit meer oorlog is, is t aaltied …………………….
3. As t goud wintert din vaalt der…………….
4. Ze nuimen n brommer ook wel ais n …………….
5. De jonkiesgeest oet het verhaal in dizze Wiesneus is …………………………….
6. Een varkentje is in t Grunnegs n ………………………………..
7. Dit leutje baiske riemt op hoeske. ……………………………..
8. Hou hait n hoaven aan d’Eems ……………………
9. In de Tachtegjoarege Oorlog wuir der vochten tegen …………………………
10. Dit daaier het gain poten mor bainen…………
11. Um beschutentoart lekker zuit te moaken, hebben je …………………………..neudig.
12. De naam van het wichie in het verhaal ‘Papa is een slingeraap’ is ……………………….
13. Een konijn nuimen wij in t Grunnegs n ……………………………..
14. Op welke dag kreeg t laimeneerstiekje zien leste stip? ……………………

1e pries:
Grode Grunneger 
Verazzenspakket

Puzzel

Noam: . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

Adres: . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

Schoul: . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

Leeftied: . . .  joar

Kleur dizze ploat, dou hom ien n envelop en stuur hom veur 25 april 2020 op noar: 
CGTC, Postbus 30040, 9700 RM Groningen. Der mout wel n postzegel op de envelop.
Mit dizze kleurploat kins n haile schiere pries winnen!

Win
‘n schiere

pries



13

Tekst: en muziek:Martijje LubbersIllustratie: Jet de Wilde

Dit liedtie kuj 
heuren op 

www.wiesneus.nl

DER gaait gain DAG VEURBie

Der gaait gain dag veurbie, of aargens is der oorlog
Der gaait gain dag veurbie, of der is trammelant
Der gaait gain dag veurbie, din vallen der soldoaten
Wanneer gaait t ais over vrede ien de krant?

Der gaait gain dag veurbie, of aargens binnen con� icten
Der gaait gain dag veurbie, of aargens is der brand
Der gaait gain dag veurbie, din vallen der grenoaten
Wanneer gaait t ais over vrede ien de krant?

Want wie willen vrede, wie willen vrijhaid
n Beetje laifde, kin dat ook meschain?
Veur ale mìnsen op de haile wereld
Want vrijhaid is van elkenain

Der gaait gain dag veurbie, of der is weer ais n aanslag
Der gaait gain dag veurbie, of t lopt weer oet de hand
Der gaait gain dag veurbie, dat mìnsen mekander hoaten
Wanneer gaait t ais over vrede ien de krant?

Want wie willen vrede, wie willen vrijhaid
n Beetje laifde, kin dat ook meschain?
Veur ale mìnsen op de haile wereld
Want vrijhaid is van elkenain

(Vrede, vrijhaid)
(Vrede, vrij)
(Vrede, vrijhaid)
(Vrede, vrij)

Want wie willen vrede, wie willen vrijhaid
n Beetje laifde, kin dat ook meschain?
Veur ale mìnsen op de haile wereld
Want vrijhaid is van elkenain

Tekst & Muziek Marinus Scholten

Dit liedtie kuj heuren op www.wiesneus.nl

Omzetten: Riemke Bakker



Hail lang leden ien n stad ien Nederland 
Was n wichtje ien n oorlog beland 
Ze kon nait over stroat, ze kon der nait op oet
Ze mog nait weden wel ze was en dat is echt nait “goed”

Gelukkeg is dat al lang leden
En mag elkenain hier nou weden

Refr.: Want wie binnen vrij, elke dag
 Vieren wie de vrijhaid
 Gewoon omdat t mag
 Geldt dat nait veur joe?
 Bi’j nait echt vrij?
 Kom din mor bie ons
 Kom der mor bie 

Even leden ien n stad ien t boetenland 
Was n jonkje ien n oorlog aanbeland
Hai kon nait over stroat, hai kon der nait op oet
Hai mog nait weden wel hai was en dat is echt nait ‘goed’

Kom Der Mor Bie

Dit liedtie 

kuj heuren op 

www.wiesneus.nl

Wanneer is t veur hom nou ook vrede?
Is elkenain vatboar veur rede?

Refr.: Want wie binnen...

Allemoal soamen, kom der mor bie
Iederain mag mitdoun, elkenain vrij
Allemoal saomen, kom der mor bie 
Iederain mag mitdoun, elkenain vrij

Wanneer is t nou overal vrede?
Is elkenain vatboar veur rede?

Refr.:  Want wie binnen...

Omzetten: Riemke Bakker

Zuik de verschillen

 Tekst & Muziek: Martijje Lubbers



woordzuiker

Oplössing 

. . . . . . . . . . . . . . . . . . . . . . . . . . . . . . . . . . . . . . . . . .

Astoe ale woorden vonden hes, blift der n Grunneger zin over. Dizze zin kinstoe veur 25 april 2020 
opsturen noar info@cgtc.nl. Doe mags de oplössing ook per post opsturen noar t CGTC, Postbus 30040, 
9700 RM Groningen. Din mout der wel n postzegel op. Vergeet nait dien noam, adres, leeftied en de 
schoul woarstoe op zits te vermelden.
Onder de goie ienzenders verlötten wie n tablet. En der binnen nog meer schiere priezen te winnen. 
Dou dien best!

1e pries:
n tablet!!!

ADDERWODDEL
BAAUWMANTJE
BOTTERHEKSE
DOETHOAMEL
ELDERNBOOM
EVERTAASKE

FLEDDERBOS
HEKSENBEZZEM
HOESJESSLAK
KADDESSTEERT
KEUDELDOEMKE
KRUZEMUNT

MELAIFKE
NEGENSCHIETER
SCHOUNLAPPER
SPIEKERMOES
TREKKENBEKKERS
ZWAALFKE

Dit liedtie 

kuj heuren op 

www.wiesneus.nl

Wanneer is t veur hom nou ook vrede?
Is elkenain vatboar veur rede?

Refr.: Want wie binnen...

Allemoal soamen, kom der mor bie
Iederain mag mitdoun, elkenain vrij
Allemoal saomen, kom der mor bie 
Iederain mag mitdoun, elkenain vrij

Wanneer is t nou overal vrede?
Is elkenain vatboar veur rede?

Refr.:  Want wie binnen...

Omzetten: Riemke Bakker

H O E S J E S S L A K N I K

B O T T E R H E K S E E B M

I N L N N K S B W E I V G E

K L E U F E A E U Z E E F Z

A E M M I O A L D W R N L Z

D D A E A M U D E A T S E E

D D O Z L R W E L A A C D B

E O H U E E M R D L A H D N

S W T R M K A N O F S I E E

T R E K K E N B E K K E R S

E E O S M I T O M E E T B K

E D D I T P J O K G R E O E

R D U N N S E M E E N R S H

T A S C H O U N L A P P E R

?????

Dizze toart wer ien de oorlog veul moakt, omdat elkenain de spullen 
dij je neudeg hebben wel ien hoes had. t Was n populair gebak en 
hai wordt nog aal moakt, want hai is slim lekker! Gaais hom ook 
moaken?

Wat hes neudeg:
• Springvörm
• Pannetje om melk en jam waarm te moaken.
• 1 pak beschuten of eierkoeken
• 1 pak meelkoekjes (biscuit)
• 1 liter melk
• 65 gram custard
• 65 gram sukker
• Pot eerdbeienjam
• Slagroom

Kook de melk ien n pannetje. 
Meng de custard en de sukker ien n kom. 
Dou der zes eetlepels waarme melk bie. 

Hail goud ruiern, zodat der gain kloetjes meer ien zitten. 
Verdail de beschuten over de bodem van de springvörm. Perbaaier de bodem zo goud 
meugelk te bedekken. Kroemeltjes beschuut kins mooi bruken om op te vullen.

Goei n beetje melk over de beschuten, zodat ze wat zachter worden, 
Meng t custardmengsel mit de rest van de waarme melk. Loat dit drij minuten 
koken. Mos wel goud ruiern blieven!
Verdail de helft van t custardmengsel over de beschuten. 

Leg nou de helft van de meelkoekjes op de custardloag. De custard mout goud 
bedekt wezen.

Din dus de rest van de custard over de loag meelkoekjes en doarnoa legs doar bovenop weer 
een loag meelkoekjes.

Moak de jam waarm, zodas t schenken kins. Verdail din de jam over dien 
toart. Loat de toart ofkoelen en zet hom n nacht ien de koelkast. 
Din wordt t custardmengsel mooi stief.
De volgende mörgen kins nog slagroom op toart spuiten.
Wie hopen das hom lekker viens!

Omzetten: Riemke Bakker

Hail goud ruiern, zodat der gain kloetjes meer ien zitten. 
Verdail de beschuten over de bodem van de springvörm. Perbaaier de bodem zo goud 
meugelk te bedekken. Kroemeltjes beschuut kins mooi bruken om op te vullen.

Leg nou de helft van de meelkoekjes op de custardloag. De custard mout goud 

Hatseflatstoart


